Aðalstjórn Ksf. Reynis

Fundur þriðjudaginn 04.12.2007
haldinn í húsnæði TROS við Sandgerðishöfn kl. 20:30.

Mættir: Ólafur Þór Ólafsson, Árni Sigurpálsson, Guðjón Bragason, Sveinn Hans Gíslason, Kristján H. Jóhannsson og Elísabet G. Þórarinsdóttir.
1. Mannvirkjamál Ksf. Reynis.
· Lagðar fram fundargerðir byggingarnefndar íþróttasvæða nr. 1 frá 16.10.2007, nr. 2 frá 31.10.2007, nr. 3 frá 14.11.2007 og nr. 4 frá 20.11.2007
· Lagt fram bréf frá bæjarstjóra dags. 28.11.2007 varðandi afgreiðslu bæjarráðs frá 27.11.2007 á fundargerð byggingarnefndar íþróttasvæða.
· Á.S. og G.B. sögðu frá fundi sem þeir áttu með bæjarráði 27.11.2007.

· Ó.Þ.Ó. og Á.S. sögðu frá fundi sem þeir áttu með bæjarstjóra Sandgerðisbæjar og forseta bæjarstjórnar 03.12.2007. Þar kom fram að meirihluti bæjarstjórnar mun leggja til við bæjarstjórn að byggt verði 72x70m. hús yfir gervigrasvöll. Húsið verði staðsett sunnan við knattspyrnuvöllinn og að það verði byggt þannig að hægt verði að stækka það í löglega vallarstærð. Á norðurhlið hússins verði byggð áhorfendastúka fyrir núverandi knattspyrnuvöll og undir henni verði gerð búnings- og salernisaðstaða fyrir húsið og knattspyrnuvöllinn. Bæjarfélagið muni ekki fara fram á hlutdeild Reynis í uppbyggingu hússins og sjá alfarið um rekstur þess.
· Aðalstjórn Reynis fagnar þessari tillögu og fellst á hana fyrir sitt leyti. Aðalstjórnin leggur áherslu á að bygginganefnd íþróttasvæða starfi áfram og að fulltrúar Ksf. Reynis sitji þar áfram. Eins leggur aðalstjórninn áherslu á að húsið verði byggt þannig að það sé hægt að stækka það í löglega keppnisstærð og leggur áherslu á það gerist fyrr en seinna. Þá leggur aðalstjórn áherslu á að nauðsynlegar framkvæmdir við núverandi keppnisvöll verði felldar inn í þessar framkvæmdir.
2. Aðalfundur Ksf. Reynis
· Ákveðið að aðalfundur Ksf. Reynis fari fram þriðjudaginn 8. janúar 2007 kl. 20:30.
· Ó.Þ.Ó. mun sjá til þess að auglýsa fundinn og hafa samband við íþróttadeildir.
· Á.S. mun funda með E.G.Þ. til að undirbúa reikninga fyrir aðalfundinn.
3. Getraunatekjur Ksf. Reynis frá Íþróttabandalagi Suðurnesja
· Íþróttabandalag Suðurnesja úthlutar sínum hluta af getraunatekjum áranna 2005 og 2006 til aðildarfélaganna sinna. Hlutur Ksf. Reynis fyrir þessi tvö ár eru kr. 57.553,-.
· Ákveðið að þessar tekjur gangi til aðalstjórnar.

4. Önnur mál
a) Enginn önnur mál voru tekin fyrir.
Fleiri ekki gert og fundi slitið kl. 22:15.

